
1 INTRODUZZJONI  

F’Novembru 2017, il-Kummissjoni Ewropea adottat il-pjan ta’ azzjoni tal-UE dwar l-indirizzar tad-

differenza bejn il-pagi tal-irġiel u n-nisa (“il-pjan ta’ azzjoni”)
1
. L-iskop kien li tiġi stabbilita ġabra 

wiesgħa u koerenti ta’ attivitajiet biex issir ħidma għat-tnaqqis tad-differenza bejn il-pagi tal-irġiel u n-

nisa permezz ta’ inizjattivi leġiżlattivi u mhux leġiżlattivi li jsaħħu lil xulxin b’mod reċiproku. Sa 

Ottubru 2019, il-Kummissjoni kienet lestiet parti kbira sew mill-24 punt ta’ azzjoni inkorporati fil-

pjan ta’ azzjoni. Barra minn dan, se titkompla l-implimentazzjoni tal-biċċa l-kbira tal-punt ta’ azzjoni
2
.  

Il-pjan ta’ azzjoni kien espressjoni tal-intenzjoni tal-Kummissjoni li tieħu azzjonijiet immirati lejn it-

tnaqqis tad-differenza bejn il-pagi tal-irġiel u n-nisa, li baqgħet f’livell stabbli matul il-perjodu ta’ 

ħames snin ta’ qabel l-adozzjoni tal-pjan. Il-pjan ta’ azzjoni kien jiddeskrivi ġabra ta’ kawżi fl-għeruq, 

bħas-segregazzjoni mifruxa tas-suq tax-xogħol, it-tqassim mhux ugwali tar-responsabbiltajiet tal-

indukrar, politiki inadegwati dwar il-bilanċ bejn ix-xogħol u l-ħajja privata u trasparenza insuffiċjenti 

fejn jidħlu pagi, li kien meħtieġ li jiġu indirizzati b’mod qawwi permezz ta’ miżuri aktar estensivi fil-

livell tal-UE. F’konformità mal-prijoritajiet ta’ politika tal-Kummissjoni, ġew identifikati tmien linji 

ewlenin ta’ azzjoni – b’24 punt ta’ azzjoni konkreti biex jgħinu lill-Kummissjoni taħdem biex 

titnaqqas id-differenza fil-pagi b’mod koordinat u transsettorjali. 

Matul l-implimentazzjoni tal-pjan ta’ azzjoni, mill-mument ta’ adozzjoni tiegħu f’Novembru 2017 sa 

Ottubru 2019, it-tnaqqis tad-differenza fil-pagi bejn l-irġiel u n-nies kien wieħed mill-oqsma ewlenin 

ta’ attenzjoni tal-politika tal-Kummissjoni dwar l-ugwaljanza bejn is-sessi. Meta wieħed iħares lura, 

il-pjan ta’ azzjoni kien ta’ prova tal-mod wiesa’ u komprensiv li bih il-Kummisjsoni taħdem biex 

tiffoka fuq id-differenza fil-pagi bejn l-irġiel u n-nisa, mhux biss permezz tal-politika tagħha dwar l-

ugwaljanza bejn is-sessi iżda wkoll taħt diversi politiki settorjali. Il-miżuri settorjali u l-proġetti 

nazzjonali li jsir provvediment għalihom fil-pjan ta’ azzjoni kienu wkoll ta’ għajnuna biex jintwera kif 

l-azzjoni b’diversi aspetti hija neċessarja fl-indirizzar tal-istrutturi soċjetali sottostanti u tal-isterjotipi 

tas-sessi. 

B’mod partikolari, il-miżuri meħuda skont il-pjan ta’ azzjoni kienu ta’ kontribut għall-

implimentazzjoni tal-Pilastru Ewropew tad-Drittijiet Soċjali, b’mod partikolari l-prinċipju 2 tiegħu 

dwar l-ugwaljanza bejn is-sessi. Il-prinċipju jirrekjedi li l-Kummissjoni tiggarantixxi d-dritt għal 

kulħadd li jgawdi minn ugwaljanza tat-trattament u jseddaq l-opportunitajiet bejn in-nisa u l-irġiel fl-

oqsma kollha, inkluż rigward il-parteċipazzjoni fis-suq tax-xogħol, it-termini u l-kundizzjonijiet tal-

impjieg, u l-progress fil-karriera. Il-prinċipju jipprovdi b’mod speċifiku wkoll li n-nisa u l-irġiel 

għandhom id-dritt għal paga indaqs għal xogħol tal-istess valur. Il-miżuri meħuda skont il-pjan ta’ 

azzjoni kienu wkoll relevanti, b’żieda ma’ dan, għall-implimentazzjoni ta’ diversi prinċipji oħra tal-

Pilastru Ewropew tad-Drittijiet Soċjali, bħal ma huma dawk rigward l-opportunitajiet indaqs, il-pagi, 

il-bilanċ bejn ix-xogħol u l-ħajja privata u d-dħul u l-pensjonijiet tal-anzjanità. L-implimentazzjoni tal-

pjan ta’ azzjoni kienet ukoll ta’ kontribut għall-Aġenda tan-Nazzjonijiet Uniti tal-2030 dwar l-

Iżvilupp Sostenibbli, b’mod partikolari l-Għan ta’ Żvilupp Sostenibbli 5 dwar il-kisba tal-ugwaljanza 

bejn is-sessi u l-għoti tas-setgħa lin-nisa u lill-bniet. 

Matul l-implimentazzjoni tal-pjan ta’ azzjoni, il-Kummissjoni tat EUR 14-il miljun f’finanzjament 

għal proġetti li jgħinu biex tiġi miġġielda d-differenza bejn il-pagi tal-irġiel u n-nisa fl-Istati Membri 

billi tiġġieled l-isterjotipi tas-sessi, issaħħaħ il-pariri dwar il-karrieri, iżżid ir-rappreżentanza tan-nisa 

fil-pożizzjonijiet ta’ teħid ta’ deċiżjonijiet, jitjieb il-bilanċ bejn ix-xogħol u l-ħajja privata kemm tan-

nisa kif ukoll tal-irġiel, kif ukoll tagħlaq id-distakki bejn is-sessi matul iċ-ċiklu tal-ħajja tal-individwu 

billi tindirizza d-differenzi bejn is-sessi fl-impjiegi, il-pagi u l-pensjonijiet.  

                                                           
1
Il-Komunikazzjoni tal-Kummissjoni lill-Parlament Ewropew, lill-Kunsill u lill-Kumitat Ekonomiku u Soċjali 

Ewropew. Pjan ta’ Azzjoni 2017-2019 tal-UE L-indirizzar tad-differenza bejn il-pagi tal-irġiel u n-nisa, 

COM(2017) 678 finali.  
2Għal deskrizzjoni aktar dettaljata tal-miżuri meħuda biex jiġu implimentati l-punti ta’ azzjoni individwali, ara d-

dokument ta’ ħidma tal-persunal li jinsab anness [SWD (2020)101).  

Ittieħdet ukoll azzjoni leġiżlattiva matul dan il-perjodu ta’ implimentazzjoni. F’Ġunju 2019, ġiet 

adottata Direttiva dwar il-bilanċ bejn ix-xogħol u l-ħajja privata
3
, li tintroduċi standards minimi fejn 

jidħlu liv tal-familja u arranġamenti ta’ xogħol flessibbli għall-ħaddiema, u li tippromwovi tqassim 

indaqs tax-xogħol tal-indukrar bejn l-ommijiet u l-missirijiet. Barra minn hekk, ir-Rakkomandazzjoni 

tal-Kummissjoni dwar l-istandards għall-korpi tal-ugwaljanza
4
, adottata f’Ġunju 2018, wittiet it-triq 

għal appoġġ aħjar lill-vittmi ta’ diskriminazzjoni, anki fejn tidħol diskriminazzjoni fil-paga. Fl-2018 

il-Kummissjoni nediet evalwazzjoni tad-dispożizzjonijiet dwar il-pagi ugwali
5
, li jipprovdu bażi għal 

aktar proposti leġiżlattivi dwar miżuri ta’ trasparenza vinkolanti fejn jidħlu l-pagi fl-2020, skont ma hu 

indikat fil-Linji Gwida Politiċi tal-Kummissjoni għall-2019-2024 u fil-Programm ta’ Ħidma tal-

Kummissjoni 2020. 

Sa meta ntemm il-perjodu ta’ implimentazzjoni tal-pjan ta’ azzjoni f’Ottubru 2019, l-24 punt ta’ 

azzjoni kollha kienu ġew finalizzati totalment jew parzjalment. Ċerti azzjonijiet wasslu għal riżultati 

tanġibbli ħafna fil-forma ta’ leġiżlazzjoni jew politiki ġodda, u maġġoranza kbira fost l-azzjonijiet se 

jitkomplew taħt diversi politiki tal-Kummissjoni. Dan ir-rapport huwa kontribut lejn l-għan li tiġi 

indirizzata d-differenza bejn il-pagi tal-irġiel u n-nisa. Huwa jieħu kont tal-azzjonijiet implimentati, 

jiddiskuti xi wħud mill-kisbiet kruċjali li saru bil-pjan ta’ azzjoni u jwitti t-triq għal aktar inizjattivi 

dwar l-infurzar tal-prinċipju ta’ paga ugwali għal xogħol ugwali jew xogħol ta’ valur ugwali.  

2 ID-DATA DWAR ID-DIFFERENZA BEJN IL-PAGI TAN-NISA U TAL-IRĠIEL FL-UNJONI 

EWROPEA TINDIKA LI QIEGĦED ISIR PROGRESS BIL-MOD  

Diversi punti ta’ azzjoni tal-pjan ta’ azzjoni (10, 17, 18) stiednu lill-Kummissjoni tiġbor data dwar id-

differenza bejn il-pagi tal-irġiel u n-nisa. B’mod regolari, il-Kummissjoni tirrapporta dwar id-

differenzi fil-pagi, fil-qligħ u fil-pensjonijiet fl-Istati Membri fir-rapport annwali tagħha dwar l-

ugwaljanza bejn in-nisa u l-irġiel fl-Unjoni Ewropea. Din id-data  
6
(punt ta’ azzjoni 17) turi li hemm, 

biċ-ċar u b’mod persistenti, ħlas anqas lin-nisa fl-UE. Matul l-implimentazzjoni tal-pjan ta’ azzjoni, 

id-differenza medja fil-pagi bejn l-irġiel u n-nisa fl-Istati Membri naqset minn 16 fil-mija fl-2017 

għal 15,7 fil-mija fl-2018. Jekk, b’żieda mad-differenza fil-pagi bejn l-irġiel u n-nisa, jiġu kkunsidrati 

d-differenzi fis-sigħat tax-xogħol u t-tul tal-ħajja tax-xogħol b’kollox bejn in-nisa u l-irġiel, tista’ tiġi 

osservata differenza aktar profonda bejn l-irġiel u n-nisa fl-indipendenza ekonomika tagħhom. Din id-

differenza bejn is-sessi fil-qligħ kumplessiv laħqet kważi 40 fil-mija fl-Unjoni
7
. Waħda mir-raġunijiet 

għad-differenza fil-qligħ bejn l-irġiel u n-nisa hija dik li, bħala medja, in-nisa jqattgħu anqas sigħat 

f’xogħol bi ħlas milli l-irġiel. Għaldaqstant, b’kollox, 78 fil-mija ta’ dawk li huma t-tieni sors ta’ dħul 

fl-unitajiet domestiċi fl-Unjoni huma nisa. 

Skont id-data tal-Eurostat, id-differenza medja fil-ħlas bejn l-irġiel u n-nisa fl-Istati Membri tal-UE 

                                                           
3
Id-Direttiva (UE) 2019/1158 tal-Parlament Ewropew u tal-Kunsill tal-20 ta’ Ġunju 2019 dwar il-bilanċ bejn ix-

xogħol u l-ħajja privata għall-ġenituri u għall-persuni li jindukraw u li tħassar id-Direttiva tal-Kunsill 

2010/18/UE, ĠU L 188, 12.7.2019, p. 79–93.  
4
Ir-rakkomandazzjoni tal-Kummissjoni (UE) 2018/951 tat-22 ta’ Ġunju 2018 dwar standards għall-korpi għall-

ugwaljanza, C/2018/3850, ĠU L 167, 4.7.2018, p. 28–35. 
5
Ir-riżultati tal-evalwazzjoni jidhru f’dokument ta’ ħidma tal-persunal tal-Kummissjoni ppubblikat fl-istess 

mument ma’ dan ir-rapport. Ara l-Evalwazzjoni tad-dispożizzjonijiet rilevanti tad-Direttiva 2006/54/KE li 

timplimenta l-prinċipju tat-Trattat dwar “paga ugwali għal xogħol ugwali jew xogħol ta’ valur ugwali”, SWD 

(2020)50.  
6Ir-Rapport tal-2019 dwar l-ugwaljanza bejn in-nisa u l-irġiel fl-UE u r-rapporti tas-snin preċedenti huma disponibbli fuq is-

sit web tal-Uffiċċju tal-Pubblikazzjonijiet tal-Unjoni Ewropea. Ara wkoll id-data dwar id-differenza fil-paga bejn l-irġiel u n-

nisa fl-2018 https://ec.europa.eu/eurostat/databrowser/product/view/SDG_05_20?lang=en. Id-data dwar id-distakk fil-

pensjonijiet bejn l-irġiel u n-nisa kienet saret disponibbli għal kulħadd permezz tad-database tal-Eurostat, ara “Gender 

pension gap by age group – EU-SILC survey” at 

https://appsso.eurostat.ec.europa.eu/nui/show.do?dataset=ilc_pnp13&lang=en kif ukoll “Gender coverage rate in pension by 

age group – EU-SILC survey” at https://appsso.eurostat.ec.europa.eu/nui/show.do?dataset=ilc_pnp14&lang=en. Id-data f’dan 

id-dokument tkopri UE-28, f’konformità mal-implimentazzjoni tal-pjan ta’ azzjoni mill-2017-2019. 
7 Ara: https://ec.europa.eu/eurostat/web/products-datasets/product?code=teqges01. L-aktar data reċenti għal dan l-indikatur 

hija għall-2014. 

https://op.europa.eu/en/related-publications?p_p_id=portal2012searchExecutor_WAR_portal2012portlet_INSTANCE_AOrXQXg7DLjE&p_p_lifecycle=1&p_p_state=normal&p_p_col_id=maincontentarea&p_p_col_count=3&_portal2012documentDetail_WAR_portal2012portlet_cellarId=f3dd1274-7788-11e9-9f05-01aa75ed71a1&_portal2012documentDetail_WAR_portal2012portlet_language=en&domain=EUPub&domain=EULex&domain=EUWebPage&domain=EUSummariesOfLegislation&facet.issn=1831-2802&p_p_parallel=0
https://op.europa.eu/en/related-publications?p_p_id=portal2012searchExecutor_WAR_portal2012portlet_INSTANCE_AOrXQXg7DLjE&p_p_lifecycle=1&p_p_state=normal&p_p_col_id=maincontentarea&p_p_col_count=3&_portal2012documentDetail_WAR_portal2012portlet_cellarId=f3dd1274-7788-11e9-9f05-01aa75ed71a1&_portal2012documentDetail_WAR_portal2012portlet_language=en&domain=EUPub&domain=EULex&domain=EUWebPage&domain=EUSummariesOfLegislation&facet.issn=1831-2802&p_p_parallel=0
https://ec.europa.eu/eurostat/databrowser/product/view/SDG_05_20?lang=en
https://appsso.eurostat.ec.europa.eu/nui/show.do?dataset=ilc_pnp13&lang=en
https://appsso.eurostat.ec.europa.eu/nui/show.do?dataset=ilc_pnp14&lang=en
https://ec.europa.eu/eurostat/web/products-datasets/product?code=teqges01

naqset marġinalment minn 16 fil-mija fl-2017 għal 15,7 fil-mija fl-2018. 

Skont il-pjan ta’ azzjoni, il-Kummissjoni rat li takkwista wkoll komprensjoni aktar profonda tad-

differenzi fil-pagi bejn l-irġiel u n-nisa. Diversi studji
8
 dwar il-fatturi li jaffettwaw id-differenza bejn 

il-pagi tal-irġiel u n-nisa, juru li madwar żewġ terzi tad-differenza medja bejn il-pagi tal-irġiel u n-

nisa għadha ma tistax tiġi spjegata mill-karatteristiċi personali, jew minħabba l-karatteristiċi tal-

impjieg jew tal-impriża u fejn jaħdmu l-irġiel u n-nisa. Pereżempju, il-parteċipazzjoni aktar baxxa tan-

nisa fid-dinja tax-xogħol, anqas sigħat li jgħaddu n-nisa f’impjiegi bi ħlas, perċentwali għolja ta’ nisa 

f’xogħol part-time, kif ukoll li n-nisa ġeneralment ikunu l-aktar li jindukraw lill-membri oħra tal-

familja, dawn kollha jingħataw bħala raġunijiet li jispjegaw id-differenza fil-pagi
9
. 

L-inugwaljanzi fil-pagi, flimkien mad-differenzi fl-intensità tax-xogħol u fis-snin fl-impieg, komplew 

ulterjorment jiġu kkonvertiti f’differenza medja stmata fil-pensjoni bejn l-irġiel u n-nisa ta’ 30,1 

fil-mija fl-Unjoni fil-grupp ta’ persuni li għandhom 65 sena u aktar fl-2018
10

. Dan imbagħad spiss 

iwassal għal riskju akbar ta’ faqar għan-nisa. Ir-rata ta’ riskju tal-faqar kienet aktar minn għaxra fil-

mija ogħla għall-pensjonanti nisa milli għal dawk irġiel fl-2018 f’sitt Stati Membri
11

. Barra minn dan, 

ir-Rapport dwar l-Adegwatezza tal-Pensjonijiet (punt ta’ azzjoni 17) jenfasizza l-fatt li s-sistemi 

preżenti tal-pensjonijiet ftit biss jikkumpensaw għall-karrieri mhux lineari tan-nisa u n-nisa aktar 

anzjani għadhom l-akbar benefiċjarji ta’ skemi ta’ dħul minimu
12

.  

Id-differenza medja bejn il-pensjonijiet tan-nisa u dawk tal-irġiel fl-Unjoni Ewropea kienet ta’ 30,1 

fil-mija fl-2018. Dan jikkontribwixxi għal nuqqas ta’ ugwaljanza fid-dħul f’età avvanzata. 

 

Rigward id-data dwar is-segregazzjoni professjonali, skont ir-rapport She Figures 2018 ippubblikat 

mill-Kummissjoni
13

, ġeneralment ikun hemm aktar nisa minn irġiel fl-edukazzjoni xjentifika fil-livell 

ta’ qabel il-lawrja u fost dawk li jieħdu l-lawrja, u nkiseb bilanċ wiesa’ bejn is-sessi fil-livell ta’ PhD. 

Madankollu, in-nisa u l-irġiel għadhom imqassmin b’mod inugwali f’oqsma xjentifiċi differenti ta’ 

studju, li juri l-persistenza tal-isterjotipi tas-sessi. L-isterjotipi huma partikolarment b’saħħithom fl-

oqsma tax-xjenzi, it-teknoloġija, l-inġinerija u l-matematika (sciences, technology, engineering, 

mathematics, STEM), fejn in-nisa għadhom sottorappreżentati fil-livelli kollha (bi 32 % ta’ nisa fil-

livelli ta’ Baċellerat, Master jew ekwivalenti) sal-ogħla pożizzjonijiet akkademiċi (b’medja ta’ 15 % 

ta’ studenti nisa). Il-proporzjon ta’ ħaddiema nisa kien ogħla fl-impjiegi fis-settur pubbliku, bħal ma 

huma dawk fil-kura tas-saħħa, l-edukazzjoni u l-ħidma soċjali.  

                                                           
8 Ara pereżempju https://op.europa.eu/en/publication-detail/-/publication/aa27ac5b-fc83-11e5-b713-01aa75ed71a1/language-

en kif ukoll Denis Leythienne, Piotr Ronkowski, “A decomposition of the unadjusted gender pay gap using Structure of 

Earnings Survey data”. Eurostat, Statistical Working Papers, 2018, disponibbli hawn: https://op.europa.eu/en/publication-

detail/-/publication/fb389f61-6f7c-11e8-9483-01aa75ed71a1/language-en.  

https://ec.europa.eu/eurostat/tgm/table.do?tab=table&init=1&language=en&pcode=sdg_05_20&plugin=1.  
9 Ara https://eige.europa.eu/gender-statistics/dgs/data-talks/what-lies-behind-gender-pay-gap.    
10  2019 Report on equality between women and men in the EU, p.68. Disponibbli fuq: 

https://ec.europa.eu/info/sites/info/files/aid_development_cooperation_fundamental_rights/annual_report_ge_2019_en.pdf. 

Eurostat, “Closing the gender pension gap?”, disponibbli hawn https://ec.europa.eu/eurostat/web/products-eurostat-news/-

/DDN-20200207-1?inheritRedirect=true&redirect=/eurostat/news/whats-new%20.  
11 Il-Litwanja, l-Estonja, il-Bulgarija, iċ-Ċekja, il-Latvja u r-Rumanija. Eurostat, At-risk-of-poverty rate by poverty threshold 

and most frequent activity in the previous year - EU-SILC and ECHP surveys, 2018. 
12 The 2018 Pension Adequacy Report: current and future income adequacy in old age in the EU. Disponibbli fuq: 

https://op.europa.eu/en/publication-detail/-/publication/f0e89c3f-7821-11e8-ac6a-01aa75ed71a1/language-en. 
13

 https://op.europa.eu/en/publication-detail/-/publication/9540ffa1-4478-11e9-a8ed-01aa75ed71a1/language-en.  

https://op.europa.eu/en/publication-detail/-/publication/aa27ac5b-fc83-11e5-b713-01aa75ed71a1/language-en
https://op.europa.eu/en/publication-detail/-/publication/aa27ac5b-fc83-11e5-b713-01aa75ed71a1/language-en
https://op.europa.eu/en/publication-detail/-/publication/fb389f61-6f7c-11e8-9483-01aa75ed71a1/language-en.
https://op.europa.eu/en/publication-detail/-/publication/fb389f61-6f7c-11e8-9483-01aa75ed71a1/language-en.
https://ec.europa.eu/eurostat/tgm/table.do?tab=table&init=1&language=en&pcode=sdg_05_20&plugin=1
https://eige.europa.eu/gender-statistics/dgs/data-talks/what-lies-behind-gender-pay-gap
https://ec.europa.eu/info/sites/info/files/aid_development_cooperation_fundamental_rights/annual_report_ge_2019_en.pdf
https://ec.europa.eu/eurostat/web/products-eurostat-news/-/DDN-20200207-1?inheritRedirect=true&redirect=/eurostat/news/whats-new%20
https://ec.europa.eu/eurostat/web/products-eurostat-news/-/DDN-20200207-1?inheritRedirect=true&redirect=/eurostat/news/whats-new%20
https://op.europa.eu/en/publication-detail/-/publication/f0e89c3f-7821-11e8-ac6a-01aa75ed71a1/language-en
https://op.europa.eu/en/publication-detail/-/publication/9540ffa1-4478-11e9-a8ed-01aa75ed71a1/language-en

3 L-INDIRIZZAR TAD-DIFFERENZA BEJN IL-PAGI TAL-IRĠIEL U N-NISA – EŻEMPJI TA’ 

MIŻURI MEĦUDA TAĦT IL-PJAN TA’ AZZJONI  

Il-pjan ta’ azzjoni kien jinkludi 24 punt ta’ azzjoni miġbura taħt tmien azzjonijiet. Dan il-

kapitolu ser jiddeskrivi xi eżempji tal-azzjonijiet meħuda taħt il-pjan ta’ azzjoni. Deskrizzjoni 

aktar mill-qrib tal-implimentazzjoni tal-azzjonijiet kollha hija disponibbli fid-dokument ta’ 

ħidma tal-persunal fl-anness.   

3.1 L-inizjattiva dwar il-bilanċ bejn ix-xogħol u l-ħajja privata 

Il-Komunikazzjoni tal-Kummissjoni “Inizjattiva ta’ appoġġ għall-bilanċ bejn ix-xogħol u l-ħajja 

privata għall-ġenituri u l-persuni li jindukraw li jaħdmu”
14

 inkluż il-proposta għal direttiva dwar il-

bilanċ bejn ix-xogħol u l-ħajja privata għall-ġenituri u l-persuni li jindukraw li jaħdmu
15

, huma 

riżultati ewlenin tal-Pilastru Ewropew tad-Drittijiet Soċjali. L-iskop ta’ dan il-pakkett ta’ miżuri 

komplementari, li jsaħħu lil xulxin b’mod reċiproku, kien li jindirizza s-sottorappreżentanza tan-nisa 

fis-suq tax-xogħol billi jindirizza waħda mill-kawżi ewlenin tiegħu, il-qsim mhux ugwali tar-

responsabbiltajiet tal-indukrar bejn in-nisa u l-irġiel (il-punt ta’ azzjoni 14).  

Id-Direttiva dwar il-Bilanċ bejn ix-Xogħol u l-Ħajja Privata ġiet adottata fit-20 ta’ Ġunju 2019
16

. 

L-għan tagħha huwa li timmodernizza l-qafas legali tal-Unjoni fil-qasam ta’ liv relatat mal-familja u 

arranġamenti flessibbli tax-xogħol. Id-Direttiva tistipula d-dritt tal-missirijiet għal liv tal-paternità bi 

ħlas (10 jiem ta’ xogħol imħallas fil-livell nazzjonali tal-paga tal-liv minħabba mard) kif ukoll id-dritt 

għal erba’ (4) xhur liv tal-ġenituri għal kull ġenitur, li tal-inqas xahrejn (2) minnhom ma jkunux 

jistgħu jiġu ttrasferiti bejn il-ġenituri u jridu jitħallsu b’mod adegwat (f’livell deċiż minn kull Stat 

Membru). Barra minn hekk, kull persuna li tindokra - definita bħala ħaddiem li jipprovdi kura jew 

appoġġ personali lil qarib li jkollu bżonn kura jew appoġġ sinifikanti għal raġuni medika serja - hija 

intitolata għal-liv għall-persuni li jindukraw ta’ mill-inqas ħamest (5) ijiem ta’ xogħol fis-sena. Fl-

aħħar nett, il-ġenituri bi tfal sal-età ta’ tmien snin u l-persuni li jindukrawhom għandhom id-dritt li 

jitolbu arranġamenti tax-xogħol flessibbli, (arranġamenti biex jaħdmu minn darhom, skedi tax-xogħol 

flessibbli u sigħat tax-xogħol imnaqqsa). L-Istati Membri għandhom tliet (3) snin (sat-2 ta’ Awwissu 

2022)
17

 biex jittrasponu d-Direttiva fil-leġiżlazzjoni nazzjonali. Il-Kummissjoni se tissorvelja mill-qrib 

il-proċess ta’ implimentazzjoni u se tipprovdi lill-Istati Membri bl-appoġġ meħtieġ. 

L-inizjattiva dwar il-bilanċ bejn ix-xogħol u l-ħajja privata kienet tinkludi wkoll ġabra ta’ miżuri 

mhux leġiżlattivi. Biex dawn jiġu implimentati, il-Kummissjoni, flimkien man-Netwerk Ewropew 

għall-Korpi tal-Ugwaljanza (European Network of Equality Bodies, EQUINET) organizzat seminar 

dwar il-bini tal-kapaċità fejn jidħol il-bilanċ bejn ix-xogħol u l-ħajja privata għall-korpi tal-

ugwaljanza u l-ispettorati tax-xogħol. Il-programm Drititjiet, Ugwaljanza u Ċittadinanza (Rights, 

Equality, Citizenship, REC) iffinanzja wkoll proġetti
18

 dwar kif għandhom jiġu ffaċċjati l-isterjotipi 

tal-ġeneru biex jiġi inkoraġġit użu aktar ibbilanċjat bejn is-sessi ta’ liv marbut mal-ħtiġijiet tal-

familja kif ukoll arranġamenti ta’ xogħol flessibbli. Il-Programm tal-UE għall-Impjieg u l-

Innovazzjoni Soċjali (Employment and Social Innovation, EaSI) iffinanzja proġetti għall-

promozzjoni ta’ strateġiji innovattivi biex jintlaħaq bilanċ bejn ix-xogħol u l-ħajja privata biex tiġi 

                                                           
14Il-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku u Soċjali Ewropew u 

lill-Kumitat tar-Reġjuni. Inizjattiva ta' appoġġ għall-bilanċ bejn ix-xogħol u l-ħajja privata għall-ġenituri u l-persuni li 

jindukraw li jaħdmu. COM (2017)252 finali.  
15Proposta għal Direttiva tal-Parlament Ewropew u tal-Kunsill dwar il-bilanċ bejn ix-xogħol u l-ħajja privata għall-ġenituri u 

għall-persuni li jindukraw u li tħassar id-Direttiva tal-Kunsill 2010/18/UE, COM(2017) 253 finali. 
16Id-Direttiva 2019/1158 dwar il-bilanċ bejn ix-xogħol u l-ħajja privata għall-ġenituri u l-persuni li jindukraw u li tħassar id-

Direttiva tal-Kunsill 2010/18/UE, ĠU L 188, 12/7/2019, p. 79. 
17Madankollu l-Istati Membri għandhom ħames (5)  snin (sat-2 ta’ Awwissu 2024) biex jittrasponu l-obbligu li jitħallsu l-

aħħar ġimagħtejn (2) ta’ liv tal-ġenituri (mix-xahrejn (2) imħallsa b’mod adegwat, mhux trasferibbli). 
18 Il-proġetti magħżula jinsabu hawn: 

https://ec.europa.eu/justice/grants1/calls/2015_action_grants/just_2015_rgen_ag_role_en.htm. 

https://ec.europa.eu/justice/grants1/calls/2015_action_grants/just_2015_rgen_ag_role_en.htm

ffaċilitata r-rikonċiljazzjoni tar-responsabbiltajiet professjonali u dawk tal-indukrar
19

. Barra minn 

dan, in-netwerk Ewropew tal-esperti legali fl-ugwaljanza bejn is-sessi u n-nondiskriminazzjoni 

wettqu studju dwar it-titjib tal-protezzjoni kontra d-diskriminazzjoni u t-tkeċċija ta’ ħaddiema tqal u 

ħaddiema li jieħdu liv tal-familja
20

, u l-Kummissjoni adottat rapport dwar is-sitwazzjoni preżenti fejn 

jidħlu l-objettivi ta’ Barċellona dwar il-parteċipazzjoni ta’ tfal f’faċilitajiet għal tfal li jkunu għadhom 

ma għalqux l-età li jmorru l-iskola.
21

   

Fl-aħħar nett, il-Kumitat tal-Impjiegi u l-Kumitat tal-Protezzjoni Soċjali , li huma kumitati 

konsultattivi tal-politika tal-Ministri fil-Kunsill tal-Impjiegi u l-Affarijiet Soċjali (EPSCO), qegħdin 

jiżviluppaw u jtejbu l-indikaturi dwar il-bilanċ bejn ix-xogħol u l-ħajja privata, inkluż dwar it-teħid 

ta’ liv u ta’ arranġamenti flessibbli tax-xogħol u dwar il-kura tat-tfal u l-kura fit-tul. Il-kura tat-tfal u 

l-kura fit-tul kif ukoll id-diżinċentivi ekonomiċi għal dawk li fl-unità domestiċi jkunu t-tieni sors ta’ 

dħul huma wkoll evalwati fil-kuntest tas-Semestru Ewropew (punt ta’ azzjoni 24) Huwa disponibbli 

ffinanzjar skont il-Fondi Strutturali u ta’ Investiment Ewropej għat-titjib ta’ dawn is-servizzi. L-

azzjonijiet li jissemmew hawn fuq kienu ta’ kontribut biex jiġu indirizzati l-isterjotipi dwar ir-rwol 

tal-irġiel u tan-nisa fis-soċjetà u għalhekk waħda mill-kawżi fl-għeruq tad-differenza fil-pagi bejn l-

irġiel u n-nisa. 

3.2 Il-Pjattaforma għall-Bidla tal-UE sabiex jiżdiedu l-impjiegi tan-nisa u l-

opportunitajiet indaqs fis-settur tat-trasport  

Kif ġie nnutat fil-pjan ta’ azzjoni, is-segregazzjoni professjonali settorjali hija waħda mill-muturi 

ewlenin tad-differenza fil-pagi bejn l-irġiel u n-nisa. Sabiex dan jiġi indirizzat, il-pjan ta’ azzjoni 

inkluda sensiela ta’ miżuri li għandhom l-għan li jiġġieldu s-segregazzjoni f’okkupazzjonijiet u setturi 

individwali, bħal ma huma l-implimentazzjoni ta’ inizjattivi partikolari biex jinqerdu l-isterjotipi dwar 

il-ħiliet, l-abbiltajiet u r-rwol tal-irġiel u tan-nisa.  

Wieħed minn dawn is-setturi kkonċernati kien is-settur tat-trasport, li għalih il-Kummissjoni impenjat 

ruħha li tieħu sensiela ta’ miżuri skont il-pjan ta’ azzjoni (punt ta’ azzjoni 9). Is-settur tat-trasport 

huwa ddominat bil-qawwa mill-irġiel, meta wieħed jikkunsidra li huma biss 22 fil-mija tal-ħaddiema 

fis-settur li huma nisa
22

. Barra minn hekk, fir-rigward ta’ impjiegi individwali fi ħdan is-settur, anke 

jekk in-nisa huma rappreżentati bejn wieħed u ieħor b’mod ugwali f’pożizzjonijiet amministrattivi, 

huma għadhom sottorappreżentati f’pożizzjonijiet ta’ maniġment imħallsa aħjar, kif ukoll f’impjiegi 

tekniċi u mobbli. Pereżempju, fost il-piloti hemm anqas minn ħamsa fil-mija li huma nisa, iżda 

mbagħad jiffurmaw il-maġġoranza tal-ekwipaġġ tal-kabina. 

Sabiex jiżdiedu n-nisa impjegati fis-settur tat-trasport, il-Kummissjoni żviluppat għadd ta’ għodod 

orjentati lejn l-azzjoni, imfassla apposta għall-ħtiġijiet tas-settur. Il-pjattaforma “Women in 

Transport - EU Platform for Change” (In-Nisa fit-Trasport - Pjattaforma tal-UE għall-Bidla) 
tnediet fl-27 ta’ Novembru 2017

23
. Partijiet interessati, bħal ma huma l-organizzazzjonijiet tat-trasport 

tal-Istati Membri tal-UE, kif ukoll l-aġenziji u l-korpi tal-UE, jistgħu jingħaqdu mal-pjattaforma u 

jimpenjaw ruħhom li jżidu n-nisa impjegati u jiġġieldu s-segregazzjoni okkupazzjonali permezz ta’ 

azzjonijiet iddedikati. Huma jistgħu jiffirmaw dikjarazzjoni dwar opportunitajiet indaqs għan-nisa u l-

irġiel fis-settur tat-trasport, u b’hekk jimpenjaw ruħhom li jippromwovu paga ugwali bħala parti minn 

kultura organizzattiva pożittiva. 

                                                           
19

 Il-proġetti magħżula jinsabu hawn: https://ec.europa.eu/social/main.jsp?catId=632&langId=en.  
20Netwerk Ewropew ta’ esperti legali fl-ugwaljanza bejn is-sessi u n-nondiskriminazzjoni, Liv tal-familja: l-infurzar tal-

protezzjoni kontra t-tkeċċija u t-trattament sfavorevoli, 2018. Disponibbli hawn https://www.equalitylaw.eu/downloads/4808-

family-leave-enforcement-of-the-protection-against-dismissal-and-unfavourable-treatment-pdf-962-kb.  
21 Report from the Commission to the European Parliament, the Council, the European Economic and Social Committee and 

the Committee of the Regions on the development of childcare facilities for young children with a view to increase female 

labour participation, strike a work-life balance for working parents and bring about sustainable and inclusive growth in 

Europe (the ‘Barcelona objectives’), disponibbli hawn https://ec.europa.eu/info/sites/info/files/bcn_objectives-

report2018_web_en.pdf.  
22

Eurostat, Stħarriġ dwar il-Forza tax-Xogħol 2017 
23 https://ec.europa.eu/transport/themes/social/women-transport-eu-platform-change_en.  

https://ec.europa.eu/social/main.jsp?catId=632&langId=en
https://www.equalitylaw.eu/downloads/4808-family-leave-enforcement-of-the-protection-against-dismissal-and-unfavourable-treatment-pdf-962-kb
https://www.equalitylaw.eu/downloads/4808-family-leave-enforcement-of-the-protection-against-dismissal-and-unfavourable-treatment-pdf-962-kb
https://ec.europa.eu/info/sites/info/files/bcn_objectives-report2018_web_en.pdf
https://ec.europa.eu/info/sites/info/files/bcn_objectives-report2018_web_en.pdf
https://ec.europa.eu/transport/themes/social/women-transport-eu-platform-change_mt

Għalkemm l-impenn kumplessiv tal-partijiet ikkonċernati fil-pjattaforma huwa tanġibbli u l-għadd ta’ 

azzjonijiet qiegħed jiżdied, jeħtieġ li l-impenji jiġu segwiti fil-livelli nazzjonali u lokali. Biex dan jiġi 

ffaċilitat, il-Kummissjoni nediet ukoll Netwerk Ewropew ta’ Ambaxxaturi tad-Diversità fit-

Trasport
24 

Barra minn dan, il-Kummissjoni ffinanzjat u ppubblikat rapport ekonomiku biex jiġu identifikati l-

kosti u l-benefiċċji tal-impjieg tan-nisa madwar is-settur tat-trasport, issupplimentat minn lista ta’ 

miżuri proposti mill-awturi tar-rapport għat-titjib tal-bilanċ bejn is-sessi, pereżempju, billi tiġi 

eliminata d-differenza fil-pagi bejn l-irġiel u n-nisa
25

. Dawn ir-rakkomandazzjonijiet huma bbażati fuq 

studji ta’ każijiet konkreti miġbura mis-settur. Dawn ikopru (1) ir-reklutaġġ, it-taħriġ u l-iżvilupp tal-

karriera (inklużi miżuri kontra l-isterjotipi u preġudizzju bbażat fuq il-ġeneru), (2) sensibilizzazzjoni 

(inkluż rappurtar dwar id-differenza bejn il-pagi tal-irġiel u n-nisa), (3) miżuri ta’ bilanċ bejn ix-

xogħol u l-ħajja privata u (4) miżuri ta’ saħħa u sigurtà (inklużi miżuri kontra l-vjolenza u l-fastidju 

f’kuntesti ta’ xogħol). L-istudju inkluda wkoll rakkomandazzjonijiet lill-kumpaniji tat-trasport, inkluż 

dwar il-ħtieġa li jibda r-rappurtar dwar id-differenza bejn il-pagi tal-irġiel u n-nisa fil-livell tal-

kumpanija. Il-miżuri għall-eliminazzjoni tad-differenza fil-pagi bejn l-irġiel u n-nisa kienu jinkludu l-

istabbiliment ta’ kriterji trasparenti fejn tidħol il-paga kif ukoll politiki għall-eliminazzjoni tad-

differenza fil-pagi bejn l-irġiel u n-nisa fil-kumpaniji. 

Bħala l-ewwel pass biex jiġi indirizzat in-nuqqas ta’ rappreżentanza tan-nisa fis-settur tat-trasport, 

huwa rrakkomandat li l-kumpaniji jibdew jużaw indikaturi li jistgħu jinġabru faċilment u li jkunu 

speċifiċi għall-ġeneru fil-monitoraġġ tal-prestazzjoni tal-kumpanija.   

Il-Kummissjoni nediet studji ulterjuri biex tindirizza l-ostakoli li jsibu ma’ wiċċhom in-nisa meta 

jingħaqdu mal-professjonijiet tat-trasport, li se jsiru disponibbli lejn il-bidu tal-2021. L-ewwel studju 

jagħti ħarsa lejn il-bilanċ bejn ix-xogħol u l-ħajja privata (jiġifieri dak li jista’ jsir fil-livell tal-

kumpaniji individwali tat-trasport b’mod finanzjarjament sostenibbli biex il-ħaddiema jkunu jistgħu 

jirrikonċiljaw aħjar l-iskeda tax-xogħol tagħhom mal-ħajja privata tagħhom), filwaqt li t-tieni studju 

jipprovdi ġabra ta’ għodod għall-għalliema biex jiġu miġġielda aħjar l-isterjotipi tas-sessi minn età 

bikrija. It-tielet - studju li jħares ’il quddiem - se jevalwa l-effetti tad-diġitalizzazzjoni tat-trasport 

bħala sfida jew opportunità għan-nisa, u jevalwa jekk għandhomx jittieħdu miżuri speċifiċi biex 

jakkumpanjaw din it-tranżizzjoni. Studju addizzjonali analizza l-parteċipazzjoni tan-nisa fl-attivitajiet 

ta’ riċerka u innovazzjoni marbuta mas-settur tat-trasport u pprovda rakkomandazzjonijiet ta’ riċerka 

biex jingħelbu l-ostakoli għall-ugwaljanza tan-nisa fit-trasport
26

. 

3.3 Il-promozzjoni ta’ bidla istituzzjonali permezz ta’ pjani għall-ugwaljanza bejn il-ġeneri biex 

titrawwem l-ugwaljanza fil-karrieri xjentifiċi 

Settur ieħor fejn sar provvediment dwar miżuri speċifiċi fil-pjan ta’ azzjoni kien ir-riċerka u l-

innovazzjoni (punt ta’ azzjoni 8). Bejn l-2017 u l-2019, il-Kummissjoni iffinanzjat azzjonijiet għall-

promozzjoni tal-ugwaljanza bejn il-ġeneri fis-settur tar-riċerka u l-innovazzjoni skont il-programm ta’ 

ħidma “Ix-xjenza mas-soċjetà u għaliha (Science-with-and-for-Society)” tal-programm qafas 

Orizzont 2020
27

. Ġie allokat ukoll sostenn finanzjarju għal għaxar (10) proġetti kollaborattivi li 

jinvolvi qrib is-60 organizzazzjoni ta’ riċerka fl-implimentazzjoni tal-pjani ta’ ugwaljanza bejn il-

ġeneri
28

. Barra minn dan, ġew stabbiliti seba’ (7) komunitajiet ta’ prassi tematiċi u ġeografiċi biex tiġi 

                                                           
24

 https://ec.europa.eu/transport/themes/social/events/2019-09-26-conf-inclusive-diverse-transport-sector_en. 
25 Business case to increase female employment in transport. Final report, 2018. Disponibbli fuq: 

https://ec.europa.eu/transport/sites/transport/files/2018-business-case-to-increase-female-employment-in-transport-final-

report.pdf.   
26

 Women in European Transport with a focus on Research and Innovation. L-Unjoni Ewropea 2019. 

Disponibbli fuq: https://ec.europa.eu/jrc/en/publication/eur-scientific-and-technical-research-reports/women-

european-transport-focus-research-and-innovation. 
27 https://ec.europa.eu/research/swafs.  
28

 Proġetti kollaborattivi tal-pjan tal-ugwaljanza bejn il-ġeneri (GEP) R-I PEERS, SUPERA, CHANGE, Gender-

SMART, SPEAR, GEARING ROLES, EQUAL4EUROPE, LeTSGEPs u CALIPER, kollha elenkati taħt it-titlu 

 

https://ec.europa.eu/transport/themes/social/events/2019-09-26-conf-inclusive-diverse-transport-sector_en
https://ec.europa.eu/transport/sites/transport/files/2018-business-case-to-increase-female-employment-in-transport-final-report.pdf
https://ec.europa.eu/transport/sites/transport/files/2018-business-case-to-increase-female-employment-in-transport-final-report.pdf

mgħejjuna l-kondiviżjoni tal-għarfien dwar il-pjani dwar l-ugwaljanza bejn il-ġeneri
29

. Biex dan l-

approċċ komprensiv jiġi kkumplimentat, il-ħolqien ta’ akkademja ta’ taħriġ fl-ugwaljanza bejn il-

ġeneri ġie sostnut permezz ta’ proġett apposta, b’riżorsi disponibbli pubblikament
30

. Ir-riżultati u l-

aħjar prattiki li nkisbu mill-proġetti huma inklużi wkoll fl-għodda l-Ugwaljanza bejn is-Sessi fid-

dinja Akkademika u fir-riċerka (Gender Equality in Academia and Research, GEAR)
31

, ospitata 

mill-Istitut Ewropew għall-Ugwaljanza bejn is-Sessi. 

L-għodda dwar l-ugwaljanza bejn is-sessi fid-dinja akkademika u fir-riċerka (gender equality in 

academia and research, GEAR) tipprovdi lill-universitajiet u lill-organizzazzjonijiet ta’ riċerka eżempji 

tal-aħjar prattiki u pariri dwar l-istabbiliment ta’ pjanijiet ta’ ugwaljanza bejn is-sessi u l-evalwazzjoni 

tal-impatti tagħhom. 

Barra minn hekk, kull tliet (3) snin tiġi ppubblikata, She Figures, il-pubblikazzjoni ewlenija tal-

Kummissjoni dwar xejriet ewlenin fil-qasam tal-ugwaljanza bejn il-ġeneri fix-xjenza u r-riċerka. L-

edizzjoni tal-2018
32

, li ħarġet fit-8 ta’ Marzu 2019, tinkludi data komprensiva dwar id-differenza bejn 

il-pagi tal-irġiel u n-nisa fis-settur tar-riċerka xjentifika u l-iżvilupp. Id-differenza bejn il-pagi tal-irġiel 

u n-nisa fir-riċerka u l-innovazzjoni għadha kemxejn ogħla milli fl-ekonomija totali fl-UE (17 fil-mija 

meta mqabbla ma’ 16.6 % skont id-data tal-2014). She Figures tintuża mill-Istati Membri bħala 

għodda biex jiġu stabbiliti parametri referenzjarji għat-tfassil tal-politika nazzjonali, peress li d-data 

tgħin biex jiġi pprovdut għarfien dwar l-inugwaljanzi prevalenti bejn il-ġeneri fl-Istati Membri 

individwali. 

Peress li l-ġibda ta’ aktar nisa lejn is-settur tax-xjenza, it-tekonoloġija, l-inġinerija u l-matematika 

(science, technology, engineering and mathematics, STEM) tista’ tibni fuq xejriet ġodda, bħall-miġija 

ta’ kumpaniji ġodda mmexxija min-nisa, il-Premju tal-UE għal Innovaturi Nisa jixħet dawl fuq il-

kisbiet tan-nisa fix-xjenza u jagħti kontribut fil-ġlieda kontra l-isterjotipi fejn jidħlu l-ħiliet, is-snajja’ u 

r-rwoli tal-irġiel u n-nisa. Fl-2017, 2018 u 2019, il-Kummissjoni għalhekk kompliet tiċċelebra lil 

mexxejja nisa ta’ ispirazzjoni fl-innovazzjoni bbażata fuq ir-riċerka permezz tal-Premju tal-UE għal 

Innovaturi Nisa, li jingħata lil nisa li kellhom suċċess fl-isforzi tagħhom li joħorġu b’innovazzjonijiet 

li jwasslu għal bidliet fundamentali, u li jonora l-kisbiet eċċellenti ta’ imprendituri nisa. Ir-rebbieħa 

mis-snin preċedenti mbagħad kienu ta’ ispirazzjoni għal nisa minn madwar l-Ewropa u lil hinn biex 

iniedu innovazzjonijiet brillanti, u joħolqu l-kumpaniji tagħhom stess.   

3.4 It-titjib tal-applikazzjoni tal-prinċipju ta’ paga ugwali   

Rigward l-applikazzjoni tal-prinċipju ta’ paga ugwali b’mod ġenerali, il-pjan ta’ azzjoni ppreveda li l-

Kummissjoni tivvaluta l-possibbiltà li tagħmel emendi mmirati għad-Direttiva dwar l-Ugwaljanza bejn 

is-Sessi
33

 u l-ħtieġa, jew il-possibbiltà, li xi wħud mill-miżuri previsti fir-Rakkomandazzjoni dwar it-

Trasparenza fil-Pagi tal-2014
34

, jew kollha kemm huma, isiru vinkolanti (ara l-punt ta’ azzjoni 1). Il-

Kummissjoni ġabet fis-seħħ dan l-impenn billi nediet evalwazzjoni tad-dispożizzjonijiet rilevanti 

tad-Direttiva 2006/54/KE li timplimenta l-prinċipju tat-Trattat dwar “paga ugwali għal xogħol ugwali 

                                                                                                                                                                                     
“Proġetti ffinanzjati mill-programmi ta’ qafas FP7 u H2020”, hawn: 

https://ec.europa.eu/research/swafs/index.cfm?pg=policy&lib=gender, kif ukoll l-għaxar proġett GEP, magħżul 

ukoll permezz tal-programm ta’ ħidma 2019, u li qiegħed jistenna l-firma għall-ftehim ta’ għotja. 
29

 Project ACT: https://cordis.europa.eu/project/id/788204 and https://act-on-gender.eu/communities-practice. 
30 Project GE Academy: https://cordis.europa.eu/project/id/824585 and https://ge-academy.eu/.    
31

 https://eige.europa.eu/gender-mainstreaming/toolkits/gear.  
32

 https://ec.europa.eu/research/swafs/index.cfm?pg=library&lib=gender_equality.  
33Id-Direttiva 2006/54/KE tal-Parlament Ewropew u tal-Kunsill tal-5 ta Lulju 2006 dwar l-implimentazzjoni tal-prinċipju ta’ 

opportunitajiet indaqs u ta’ trattament ugwali tal-irġiel u n-nisa fi kwistjonijiet ta’ impjiegi u xogħol (tfassil mill-ġdid), ĠU 

L 204, 26.7.2006, p. 23-36 
34Ir-Rakkomandazzjoni tal-Kummissjoni tas-7 ta’ Marzu 2014 dwar it-tisħiħ tal-prinċipju ta’ pagi ugwali għall-irġiel u n-nisa 

permezz tat-trasparenza, COM(2014) 1405 finali. 

https://act-on-gender.eu/communities-practice
https://ge-academy.eu/
https://ec.europa.eu/research/swafs/index.cfm?pg=library&lib=gender_equality

jew xogħol ta’ valur ugwali” f’Ottubru 2018. Ir-riżultati kompluti tal-evalwazzjoni jidhru f’dokument 

ta’ ħidma tal-persunal tal-Kummissjoni
35

 ppubblikat fl-istess mument ma’ dan ir-rapport.  

L-evalwazzjoni eżaminat kif id-dispożizzjonijiet legali eżistenti dwar paga ugwali ħadmu fil-prattika, 

l-approċċi adottati mill-Istati Membri għall-implimentazzjoni ta’ dawn id-dispożizzjonijiet, il-punt sa 

fejn intlaħqu l-għanijiet inizjali tagħhom, kemm ġew infurzati b’mod effettiv, u l-impatt ġenerali li 

dawn id-dispożizzjonijiet kellhom fuq it-tnaqqis tad-differenza bejn il-pagi tal-irġiel u n-nisa. B’mod 

aktar speċifiku, l-evalwazzjoni ffokat fuq l-applikazzjoni u l-infurzar tat-tfassil mill-ġdid tad-Direttiva 

dwar l-Ugwaljanza bejn il-Ġeneri wara l-adozzjoni tar-Rakkomandazzjoni dwar it-Trasparenza tal-

Pagi fl-2014. 

L-evalwazzjoni tikkonferma li l-qafas legali eżistenti wassal għal bidla sinifikanti fil-livell 

nazzjonali madwar l-Unjoni. L-Istati Membri madankollu għad għandhom quddiemhom sfidi fl-

implimentazzjoni effettiva tal-prinċipju tal-paga ugwali peress li, pereżempju, jista’ jkun hemm 

differenzi bejniethom dwar kif jiddefinixxu kunċetti legali kruċjali bħal ma huma “paga” u “xogħol 

ugwali għal valur ugwali” fil-leġiżlazzjoni nazzjonali tagħhom; id-differenzi fid-diskriminazzjoni fil-

pagi ħafna drabi jibqgħu mistura minħabba nuqqas ta’ trasparenza fejn jidħlu l-livelli tal-pagi; u għad 

hemm sfidi biex jiġi stabbilit, bl-appoġġ tal-fatti, li tkun seħħet diskriminazzjoni. Il-kostatazzjonijiet 

jindikaw ukoll id-diffikultajiet li jgħaddu minnhom ċerti vittmi individwali ta’ diskriminazzjoni fil-

pagi li jagħmlu pretensjonijiet mingħajr rappreżentanza jew appoġġ legali. Il-livelli ta’ multi u ta’ 

kumpens ġeneralment ma jkunux dissważivi biżżejjed.  

Barra minn dan, il-pjan ta’ azzjoni stieden lill-Kummissjoni biex tqajjem aktar għarfien dwar il-

prinċipju tal-paga ugwali, u biex jingħataw linji-gwida dwarha (punti ta’ azzjoni 20 u 21). Għal dan il-

għan, in-netwerk Ewropew tal-esperti legali fl-ugwaljanza bejn is-sessi u n-nondiskriminazzjoni 

ppubblika studju dwar “Każijiet nazzjonali u prattiki tajba dwar pagi ugwali”
36

 f’Novembru 

2019. L-istudju jinkludi kompilazzjoni ta’ ġurisprudenza dwar il-paga ugwali minn 28 Stat Membru 

tal-UE u tliet pajjiżi taż-Żona Ekonomika Ewropea, u jippreżenta prattiki tajba kif ukoll analiżi tas-

soluzzjonijiet adottati fil-livell nazzjonali. Barra minn hekk, f’Novembru 2019, il-Kummissjoni 

ppubblikat sommarju aġġornat tal-ġurisprudenza dwar il-pagi ugwali tal-Qorti tal-Ġustizzja tal-

Unjoni Ewropea f’Novembru 2019
37

. 

4 SENSIBILIZZAZZJONI U KOOPERAZZJONI  

4.1 L-indirizzar tad-differenza bejn il-pagi tal-irġiel u n-nisa flimkien mal-Istati Membri  

Il-pjan ta’ azzjoni ħeġġeġ lill-Kummissjoni biex tfittex sinerġiji bejn il-miżuri meħuda mill-partijiet 

interessati ewlenin fil-livell Ewropew, nazzjonali u f’dak tal-korporazzjonijiet sabiex tiġi garantita l-

implimentazzjoni effettiva tiegħu. Il-Kummissjoni għalhekk involviet firxa wiesgħa ta’ partijiet 

interessati fil-miżuri li ħadet biex timplimenta l-impenji stabbiliti fil-pjan ta’ azzjoni. 

Permezz tal-Grupp ta’ Livell Għoli dwar l-integrazzjoni ta’ kwistjonijiet ta’ ugwaljanza bejn is-sessi, li 

jlaqqa’ rappreżentanti għolja inkarigati mill-integrazzjoni tal-perspettiva tal-ġeneri fl-Istati Membri, il-

Kummissjoni ippreżentat informazzjoni dwar il-pjan ta’ azzjoni lill-Istati Membri (punt ta’ azzjoni 3). 

Fl-2018, il-Grupp ta’ Livell Għoli ddiskuta l-pjan taħt il-Presidenza Bulgara tal-Kunsill u pprovda 

eżempji ta’ miżuri meħuda fl-Istati Membri biex titnaqqas id-differenza bejn il-pagi tal-irġiel u n-nisa. 

Il-parteċipazzjoni tas-soċjetà ċivili u l-parteċipazzjoni attiva tal-imsieħba soċjali, kif ukoll il-miżuri ta’ 

sensibilizzazzjoni u t-trasparenza fil-pagi, tqiesu bħala elementi importanti biex titnaqqas id-differenza 

fil-pagi. Il-Presidenza Bulgara tellgħet ukoll dibattitu ministerjali dwar “L-eliminazzjoni tad-

differenza bejn il-pagi tal-irġiel u n-nisa” fil-Kunsill EPSCO f’Marzu 2018. 

                                                           
35

L-evalwazzjoni tad-dispożizzjonijiet rilevanti tad-Direttiva 2006/54/KE li timplimenta l-prinċipju tat-Trattat 

dwar “paga ugwali għal xogħol ugwali jew xogħol ta’ valur ugwali”, SWD (2020)50. 
36 Disponibbli hawn : https://www.equalitylaw.eu/downloads/5002-national-cases-and-good-practices-on-equal-pay. 
37  Ħarsa ġenerali tal-ġurisprudenza tal-Qorti tal-Ġustizzja tal-Unjoni Ewropea. Disponibbli fuq: 

https://op.europa.eu/fr/publication-detail/-/publication/8ecbe429-fb90-11e9-8c1f-01aa75ed71a1/language-en/format-

PDF/source-107656972.  

https://www.equalitylaw.eu/downloads/5002-national-cases-and-good-practices-on-equal-pay
https://op.europa.eu/fr/publication-detail/-/publication/8ecbe429-fb90-11e9-8c1f-01aa75ed71a1/language-en/format-PDF/source-107656972
https://op.europa.eu/fr/publication-detail/-/publication/8ecbe429-fb90-11e9-8c1f-01aa75ed71a1/language-en/format-PDF/source-107656972

Dawn l-isforzi tkomplew taħt il-Presidenza Rumena fl-2019, meta l-Grupp ta’ Livell Għoli ddiskuta l-

interkonnessjonijiet bejn id-differenza bejn il-pagi tal-irġiel u n-nisa u l-bilanċ bejn ix-xogħol u l-ħajja 

privata abbażi ta’ nota ta’ riċerka mill-Istitut Ewropew għall-Ugwaljanza bejn is-Sessi
38

. In-nota 

serviet ukoll bħala bażi għall-Konklużjonijiet tal-Kunsill dwar “Innaqqsu d-differenza bejn il-

pagi tal-irġiel u n-nisa: Politiki u Miżuri Ewlenin”
39

, adottati f’Ġunju 2019. Il-Konklużjonijiet 

jappellaw lill-Istati Membri biex itejbu l-miżuri eżistenti, jew jintroduċu oħrajn ġodda, għall-

implimentazzjoni effettiva tal-prinċipju ta’ paga ugwali. Abbażi tar-Rakkomandazzjoni dwar it-

Trasparenza fil-Pagi tal-2014, dawn il-miżuri jistgħu jkunu jinkludu miżuri biex titjieb it-trasparenza 

fil-pagi. Fil-Konklużjonijiet tal-Kunsill dwar “L-Ekonomija tal-Benesseri”
40

, adottati fl-24 ta’ 

Ottubru 2019, taħt il-Presidenza Finlandiża, il-Kunsill barra minn dan stieden lill-Istati Membri u lill-

Kummissjoni Ewropea biex “jimplimentaw miżuri konkreti u effettivi biex jeliminaw id-disparitajiet 

bejn is-sessi fl-impjiegi u l-pagi lil hinn mill-Pjan ta' Azzjoni attwali tal-UE dwar l-Indirizzar tad-

Differenza bejn il-Pagi tal-Irġiel u n-Nisa u jindirizzaw l-impatt tagħhom fuq id-disparità bejn is-sessi 

fil-pensjonijiet.  

Il-Kummissjoni kompliet ukoll tappoġġa l-isforzi tal-Istati Membri fl-indirizzar tad-differenza bejn il-

pagi tal-irġiel u n-nisa permezz tal-proċess tas-Semestru Ewropew (punt ta’ azzjoni 24). B’mod aktar 

speċifiku, is-Semestru Ewropew ippermetta lill-Kummissjoni biex tenfasizza l-kawżi fl-għeruq tad-

differenza bejn il-pagi tal-irġiel u n-nisa fl-Istati Membri, bħal xogħol part-time li jsir b’mod 

sproporzjonat min-nisa minħabba nuqqas ta’ investiment f’indukrar adegwat tat-tfal jew minħabba 

diżinċentivi fiskali li ma jħallux lil dawk li huma t-tieni sors ta’ dħul f’unitajiet domestiċi milli jaħdmu 

jew li jaħdmu aktar. Fl-2018, id-differenza bejn il-pagi tal-irġiel u n-nisa kienet indirizzata fir-rapporti 

tal-pajjiżi ta’ tmien (8) Stati Membri
41

 u nħarġet rakkomandazzjoni speċifika għall-pajjiż dwar id-

differenza bejn il-pagi tal-irġiel u n-nisa lil Stat Membru wieħed (1)
42

. Fl-2019, id-differenza bejn il-

pagi ġiet indirizzata fir-rapporti tal-pajjiż ta’ 11-il Stat Membru
43

 u nħarġet mill-ġdid 

rakkomandazzjoni speċifika għall-pajjiż dwar id-differenza bejn il-pagi tal-irġiel u n-nisa lil Stat 

Membru wieħed (1)
44

. Il-Kummissjoni kompliet bl-involviment tagħha mal-Istati Membri wkoll 

permezz tal-Grupp ta’ Livell Għoli billi żammitu infurmat bil-kostatazzjonijiet għar-rigward tad-

differenza fil-pagi bejn l-irġiel u n-nisa li nkisbu mill-proċess tas-Semestru Ewropew.  

Fl-aħħar nett,  f’Mejju 2019 ġie organizzat seminar ta’ tagħlim reċiproku għar-rappreżentanti mill-

Istati Membri fl-Iżlanda dwar l-indirizzar tad-distakki fil-pagi minħabba l-ġeneru, il-kawżi fl-

għeruq tagħhom u dwar l-aħjar prattiki ta’ kif jistgħu jiġu indirizzati (punt ta’ azzjoni 22)
45

.   

4.2 Impenn qawwi mill-Parlament Ewropew u minn partijiet interessati oħra  

Minħabba l-kawżi multipli fl-għeruq, u l-firxa transsettorjali wiesgħa tad-differenza fil-pagi fejn l-

irġiel u n-nisa, huwa ta’ importanza liema bħalha li jkun hemm impenn mill-partijiet interessati biex 

din tiġi ffaċċjata. Għal din ir-raġuni, il-Kummissjoni rat kif tinvolvi lill-partijiet interessati b’mod attiv 

u li tibni sinerġiji waqt li timplimenta l-pjan ta’ azzjoni.  

Matul l-implimentazzjoni tal-pjan ta’ azzjoni, anki l-Parlament Ewropew f’ħafna okkażjonijiet 

enfasizza l-persistenza u l-kawżi fl-għeruq tad-differenza bejn il-pagi tal-irġiel u n-nisa. Permezz tar-

riżoluzzjonijiet tiegħu, il-Parlament Ewropew talab b’mod konsistenti lill-partijiet interessati biex 

                                                           
38

 L-Istitut Ewropew għall-Ugwaljanza bejn is-Sessi (European Institute for Gender Equality, EIGE) Tackling the gender pay 

gap: (L-indirizzar tad-differenza fil-paga bejn l-irġiel u n-nisa: not without a better work-life balance, 2019. (mhux mingħajr 

bilanċ aħjar bejn ix-xogħol u l-ħajja privata, 2019). Disponibbli hawn: https://eige.europa.eu/publications/tackling-gender-

pay-gap-not-without-better-work-life-balance.  
39 https://data.consilium.europa.eu/doc/document/ST-9804-2019-INIT/en/pdf.  
40

 https://data.consilium.europa.eu/doc/document/ST-13432-2019-INIT/en/pdf.  
41

 AT, CZ, DE, EE, FI, PT, SK, UK. 
42

 L-Estonja. 
43

 AT, CZ, DE, EE, FI, FR, HU, MT, PT, SK, UK.  
44

 L-Estonja. 
45

 Għall-materjali, ara:https://ec.europa.eu/info/publications/eu-mutual-learning-programme-gender-equality-equal-pay-

iceland-27-28-may-2019_en. 

https://eige.europa.eu/publications/tackling-gender-pay-gap-not-without-better-work-life-balance
https://eige.europa.eu/publications/tackling-gender-pay-gap-not-without-better-work-life-balance
https://data.consilium.europa.eu/doc/document/ST-9804-2019-INIT/en/pdf
https://data.consilium.europa.eu/doc/document/ST-13432-2019-INIT/en/pdf
https://ec.europa.eu/info/publications/eu-mutual-learning-programme-gender-equality-equal-pay-iceland-27-28-may-2019_en
https://ec.europa.eu/info/publications/eu-mutual-learning-programme-gender-equality-equal-pay-iceland-27-28-may-2019_en

jiġġieldu d-differenza bejn il-pagi tal-irġiel u n-nisa u wkoll biex jipprevjenu d-differenza fil-

pensjonijiet
46

. B’referenza għall-pjan ta’ azzjoni, huwa talab lill-Kummissjoni biex tipproponi direttiva 

dwar it-trasparenza fil-pagi biex tgħin biex titnaqqas id-differenza bejn il-pagi tal-irġiel u n-nisa
47

. 

Barra minn hekk, id-differenza fil-pagi bejn l-irġiel u n-nisa ġiet diskussa mill-kumitati parlamentari 

relevanti
48

. Il-Kumitat Ekonomiku u Soċjali Ewropew ukoll ħareġ opinjoni dwar il-pjan ta’ azzjoni 

f’April 2018
49

. 

Sabiex tilħaq lill-partijiet interessati fil-livell nazzjonali, il-Kummissjoni appoġġat proġetti 

transnazzjonali dwar l-indirizzar tal-isterjotipi u s-segregazzjoni permezz ta’ tmien għotjiet mogħtija 

għal proġetti mill-2017 sal-2019
50

 (punt ta’ azzjoni 4). B’mod partikolari, dawn il-proġetti 

jippromwovu prattiki tajba dwar kif jingħelbu r-rwoli kontroproduttivi tal-ġeneri u l-isterjotipi tas-

sessi fl-edukazzjoni, fit-taħriġ u fix-xogħol. Barra minn hekk, il-Kummissjoni ħeġġet il-

parteċipazzjoni ta’ bosta partijiet interessati fl-implimentazzjoni tal-proġetti, filwaqt li fittxet li 

tinvolvi s-sħab soċjali, il-fornituri ta’ servizzi pubbliċi, is-servizzi ta’ gwida dwar il-karrieri, l-

organizzazzjonijiet tas-soċjetà ċivili, l-iskejjel u l-universitajiet, kif ukoll il-partijiet interessati lokali 

jew reġjonali jew is-settur privat fejn possibbli. Barra minn hekk, tħeġġet l-evalwazzjoni tal-impatt fuq 

l-imġiba tal-proġetti biex tiġġenera evidenza dwar fatturi li joħolqu bidliet konkreti fl-attitudnijiet tan-

nies lejn ir-rwoli tas-sessi u l-isterjotipi. Il-Kummissjoni ffaċilitat il-kondiviżjoni tal-aħjar prassi u tal-

lezzjonijiet meħuda lis-sħab soċjali, u b’hekk tat il-kontribut tagħha għall-isforzi ta’ appoġġ lill-

attivitajiet nazzjonali fil-ġlieda kontra l-isterjotipi li jwasslu għal trattament differenti tan-nisa u l-

irġiel f’diversi setturi professjonali (punt ta’ azzjoni 5).  

Permezz tad-djalogu soċjali settorjali Ewropew fl-edukazzjoni, il-Kummissjoni iffinanzjat ukoll 

proġett dwar l-ugwaljanza bejn is-sessi mmexxi minn ETUCE
51

. Intitolat “Social dialogue and gender 

equality: (Id-djalogu soċjali u l-ugwaljanza bejn is-sessi: Empowering education trade unions to 

address gender equality in the teaching profession through social dialogue” (L-għoti tas-setgħa lit-

trade unions fl-edukazzjoni biex jindirizzaw l-ugwaljanza bejn il-ġeneri fil-professjoni tal-għalliema 

permezz tad-djalogu soċjali), il-proġett sar bejn l-2017 u l-2019 u kien immirat lejn it-tisħiħ tal-istatus 

professjonali tal-għalliema, ta’ dawk li jħarrġu u tal-mexxejja tal-iskejjel u biex il-professjoni tat-

tagħlim issir aktar attraenti kemm għall-irġiel kif ukoll għan-nisa (il-punt ta’ azzjoni 10). Barra minn 

dan, jinsabu għaddejjin proġetti REC għat-titjib tal-bilanċ bejn is-sessi f’pożizzjonijiet ekonomiċi, 

iffinanzjati mill-Kummissjoni fl-2019. Dawn il-proġetti jolqtu lil nisa involuti fit-teħid tad-

deċiżjonijiet, il-bilanċ bejn ix-xogħol u l-ħajja privata u l-promozzjoni tal-bilanċ bejn is-sessi fil-

maniġment tal-impriżi u fil-politika
52

. 

F’Ottubru 2018 fi Praga sar forum annwali tal-Karti tad-Diversità tal-UE (punt ta’ azzjoni 6). Dan 

ġabar flimkien esperti tad-diversità kif ukoll rappreżentanti tan-negozji u tas-settur pubbliku li 

skambjaw l-aħjar prattiki dwar in-nondiskriminazzjoni u l-inklużjoni fis-settur privat. Il-forum 

enfasizza l-argument kummerċjali għad-diversità tal-ġeneri f’pożizzjonijiet korporattivi għolja, kif 

                                                           
46Ara pereżempju r-Riżoluzzjoni tal-Parlament Ewropew tal-10 ta’ Ottubru 2019 dwar l-impjiegi u l-politiki soċjali taż-żona 

tal-euro (2019/2111 (INI)), ir-riżoluzzjoni tal-Parlament Ewropew tal-17 ta’ April 2018 dwar l-ugwaljanza bejn il-ġeneri fis-

settur tal-midja fl-UE (2017/2210 (INI)). Kif ukoll ir-Riżoluzzjoni tal-Parlament Ewropew tat-30 ta’ Jannar 2020 dwar id-

differenza fil-pagi bejn il-ġeneri (2019/2870(RSP)), adottata barra mill-perjodu ta’ implimentazzjoni tal-pjan ta’ azzjoni.  
47Ir-Riżoluzzjoni tal-Parlament Ewropew tal-30 ta’ Jannar 2020 dwar id-differenza fil-pagi bejn il-ġeneri (2019/2870(RSP)), 

ir-Riżoluzzjoni tal-Parlament Ewropew tal-15 ta’ Jannar 2019 dwar l-ugwaljanza bejn is-sessi u l-politiki tat-tassazzjoni fl-

UE (2018/2095(INI)) u r-Riżoluzzjoni tal-Parlament Ewropew tal-10 ta’ Ottubru 2019 dwar l-impjiegi u l-politiki soċjali taż-

żona tal-euro (2019/2111(INI)). 
48Eż. is-seduta tal-Kumitat FEMM tal-9 ta’ Lulju 2018 dwar il-Pjan ta’ Azzjoni tal-UE dwar l-indirizzar tad-differenza bejn 

il-pagi tal-irġiel u n-nisa. 
49Il-Kumitat Ekonomiku u Soċjali Ewropew, Opinjoni dwar il-Pjan ta’ Azzjoni tal-UE 2017-2019 - L-indirizzar tad-

differenza bejn il-pagi tal-irġiel u n-nisa, April 2018, disponibbli fuq https://www.eesc.europa.eu/en/our-work/opinions-

information-reports/opinions/eu-action-plan-2017-2019-tackling-gender-pay-gap.  
50 Għall-proġetti magħżula, ara: 

https://ec.europa.eu/justice/grants1/calls/2015_action_grants/just_2015_rgen_ag_role_en.htm.  
51Sieħeb Soċjali Ewropew rikonoxxut li jirrappreżenta l-ħaddiema fis-settur tal-edukazzjoni. 
52

 Is-sejħa u xi proġetti magħżula jinsabu hawn: https://ec.europa.eu/info/funding-

tenders/opportunities/portal/screen/opportunities/topic-details/rec-rgen-wwlb-ag-2018.  

https://www.eesc.europa.eu/en/our-work/opinions-information-reports/opinions/eu-action-plan-2017-2019-tackling-gender-pay-gap
https://www.eesc.europa.eu/en/our-work/opinions-information-reports/opinions/eu-action-plan-2017-2019-tackling-gender-pay-gap
https://ec.europa.eu/justice/grants1/calls/2015_action_grants/just_2015_rgen_ag_role_en.htm
https://ec.europa.eu/info/funding-tenders/opportunities/portal/screen/opportunities/topic-details/rec-rgen-wwlb-ag-2018
https://ec.europa.eu/info/funding-tenders/opportunities/portal/screen/opportunities/topic-details/rec-rgen-wwlb-ag-2018

ukoll il-ħtieġa li tingħata attenzjoni lill-ingaġġ, iż-żamma u l-progressjoni tan-nisa fil-kumpaniji u biex 

jingħelbu l-preġudizzji relatati mal-ġeneru.  

Il-Kummissjoni kienet involuta wkoll fi djalogu mas-sħab soċjali Ewropej biex tippromwovi u 

tadotta miżuri rilevanti li jikkontribwixxu biex tiġi indirizzata d-differenza bejn il-pagi tal-irġiel u n-

nisa (punt ta’ azzjoni 13). F’Ġunju 2018 sar seminar mas-sħab soċjali dwar il-ġlieda kontra d-

differenza fil-paga bejn l-irġiel u n-nisa u l-promozzjoni tal-kura tat-tfal” kif ukoll seminar tematiku 

fil-forma ta’ djalogu bejn il-Kummissjoni u s-sħab soċjali fis-7 ta’ Mejju 2019 biex jiġu diskussi r-

rwol, il-kosti u l-benefiċċji tat-trasparenza fil-pagi:  

Għar-rigward tal-ħtieġa li tittejjeb ir-rappreżentanza tan-nisa fit-teħid ta’ deċiżjonijiet politiċi, din it-

tema ġiet diskussa fil-Kollokju dwar id-Drittijiet Fundamentali tal-2017 dwar “Id-Drittijiet tan-Nisa fi 

Żminijiet Imqallba”, li kien jinkludi sessjoni plenarja dwar ‘Il-parteċipazzjoni ugwali fuq ix-xogħol u 

fil-politika: prerekwiżit għad-drittijiet fundamentali”
53

. Fl-2018, il-Kollokju inkluda sessjoni dwar l-

appoġġ għal parteċipazzjoni wiesgħa f’soċjetajiet demokratiċi
54

. Barra minn hekk, f’Ġunju 2018, il-

Jiem Ewropej tal-Iżvilupp involvew panel ta’ livell għoli bit-tema “Ngħollu l-parteċipazzjoni tan-nisa 

fit-teħid tad-deċiżjonijiet: l-involviment tal-irġiel bħala aġenti tal-bidla”. Dawn l-avvenimenti 

ppermettew lil dawk li jfasslu l-politika internazzjonali, nazzjonali u Ewropeja f’livell għoli, lid-dinja 

tan-negozju u l-edukazzjoni, lill-professjonisti legali, u liż-żgħażagħ biex jikkondividu l-ideat u l-

esperjenzi tagħhom biex itejbu r-rappreżentanza tan-nisa fit-teħid ta’ deċiżjonijiet politiċi (punt ta’ 

azzjoni 13). Huma kkontribwew ukoll fl-appoġġ ta’ prattiki bil-għan li jitjieb il-bilanċ bejn il-ġeneri 

fil-proċessi u l-pożizzjonijiet tat-teħid tad-deċiżjonijiet madwar id-diversi setturi u biex tingħata 

għajnuna fil-ġlieda kontra s-segregazzjoni vertikali.  

5  L-ISFIDI U T-TRIQ ’IL QUDDIEM 

5.1 Il-pjan ta’ azzjoni witta t-triq għal aktar impenji  

Dan ir-rapport ta’ implimentazzjoni tal-pjan ta’azzjoni jikkonferma li l-24 punt ta’ azzjoni kollha fil-

pjan ta’ azzjoni ġew kompletati jew għal kollox jew inkella parzjalment. Barra minn dan, l-

implimentazzjoni tal-biċċa l-kbira tal-punti ta’ azzjoni se jitkomplew taħt inizjattivi separati ta’ 

politika. Dan jindika lejn segwitu tajjeb ħafna kollox ma’ kollox, kif ukoll lejn il-ħtieġa li jkun hemm 

azzjonijiet kontinwi, immirati, fil-ġlieda kontra din il-forma ta’ diskriminazzjoni persistenti bbażata 

fuq il-ġeneru. 

Deskrizzjoni dettaljata tal-miżuri konkreti meħuda biex iġibu fis-seħħ l-azzjonijiet individwali hija 

annessa ma’ dan ir-rapport ta’ implimentazzjoni. Minkejja li huma xhieda tan-numru kbir u diversi ta’ 

azzjonijiet meħuda mill-Kummissjoni biex tagħlaq id-differenza fil-pagi bejn l-irġiel u n-nisa, il-lista 

ta’ miżuri konkreti turi wkoll li għad hemm oqsma fejn jista’ jkun hemm bżonn ta’ azzjonijiet ulterjuri 

sabiex tiġi indirizzata d-differenza fil-pagi bejn l-irġiel u n-nisa b’mod sinifikanti. L-intenzjoni tal-pjan 

ta’ azzjoni kien li jintwera l-impenn politiku tal-Kummissjoni biex tindirizza d-differenza fil-pagi bejn 

l-irġiel u n-nisa u kien ta’ suċċess fil-konverżjoni ta’ dan l-impenn f’lista ta’ azzjonijiet konkreti. 

Madankollu huwa jistieden ukoll lill-Kummissjoni biex tfittex sinerġiji bejn il-miżuri meħuda mill-

partijiet interessati ewlenin fil-livell Ewropew, nazzjonali u f’dak tal-korporazzjonijiet. Id-deskrizzjoni 

annessa ta’ miżuri konkreti turi li saru, u għadhom qegħdin isiru, sforzi multipli sabiex jintlaħqu l-

partijiet interessati, li l-impenn tagħhom huwa essenzjali biex tinkiseb il-bidla. F’ċerti każijiet dawn l-

isforzi setgħu madankollu kienu aktar sostanzjali. 

Barra minn dan, setgħu ttieħdu aktar miżuri biex tiġi indirizzata s-segregazzjoni f’dawk is-setturi fejn 

in-nisa huma tradizzjonalment eċċessivament rappreżentati, bħal ma huma dawk tal-edukazzjoni, l-

infermiera u l-kura tas-saħħa. B’mod simili, jista’ jkun li kien ikun utli li kieku saru sforzi addizzjonali 

                                                           
53

 https://ec.europa.eu/newsroom/just/item-detail.cfm?item_id=115277. 
54

 https://ec.europa.eu/info/events/annual-colloquium-fundamental-rights/2018-annual-colloquium-fundamental-rights-2018-

nov-26_en.    

https://ec.europa.eu/newsroom/just/item-detail.cfm?item_id=115277
https://ec.europa.eu/info/events/annual-colloquium-fundamental-rights/2018-annual-colloquium-fundamental-rights-2018-nov-26_en
https://ec.europa.eu/info/events/annual-colloquium-fundamental-rights/2018-annual-colloquium-fundamental-rights-2018-nov-26_en

biex tinkiseb bidla fis-sottorappreżentazzjoni tan-nisa fit-teħid tad-deċiżjonijiet fil-livell korporattiv u 

politiku. 

L-aktar data reċenti mill-2018 turi li kien hemm ċaqlieq bil-mod ħafna fil-ġlieda kontra d-differenza 

fil-paga bejn l-irġiel u n-nisa u fid-differenza fil-pensjonijiet bejn l-irġiel u n-nisa: matul il-perjodu ta’ 

implimentazzjoni tal-pjan ta’ azzjoni (b’0.3 punti perċentwali għad-differenza fil-pagi bejn l-irġiel u n-

nisa bejn l-2017 u l-2018 għall-UE-28). Minkejja li qiegħda tonqos, id-differenza fil-pagi bejn l-irġiel 

u n-nisa għadha bħala medja fuq livell sinifikanti fl-UE, u għad fadal biex din tiġi eliminata.  

L-evalwazzjoni tad-dispożizzjonijiet preżenti dwar il-paga ugwali, li saret skont il-pjan ta’ azzjoni, 

uriet li informazzjoni aħjar u aktar disponibbli faċilment dwar il-livelli tal-pagi tista’ tiżvela żbilanċi 

possibbli bejn il-ġeneri jew inkella diskriminazzjoni fl-istrutturi tal-pagi korporattivi jew fil-livell tal-

industrija. Bis-saħħa ta’ miżuri aktar qawwija ta’ trasparenza fil-pagi għandu jkun aktar faċli li tiġi 

identifikata d-diskriminazzjoni tal-pagi f’każijiet individwali. Il-konsapevolezza dwar il-livelli 

differenti ta’ ħlas għal xogħol ugwali jew xogħol ta’ valur ugwali fi ħdan xi kumpanija jista’ wkoll 

jagħmilha aktar faċli għall-individwi li jikkontestaw id-diskriminazzjoni fil-pagi quddiem il-qrati 

nazzjonali. Billi jinxteħet dawl fuq id-differenzi strutturali, it-trasparenza fil-pagi tista’ wkoll tiffaċilita 

analiżi tal-kawżi sottostanti tad-differenza bejn il-pagi tal-irġiel u n-nisa u tiżgura azzjoni politika 

mmirata aħjar.  

Kif imħabbar fil-Linji Gwida Politiċi tal-Kummissjoni 2019-2024 tal-President Ursula von der Leyen, 

flimkien ma’ dan ir-rapport ta’ implimentazzjoni u fl-istess mument tal-pubblikazzjoni tal-

evalwazzjoni dwar il-paga ugwali, il-Kummissjoni se tippreżenta Strateġija tal-UE għall-Ugwaljanza 

bejn is-Ġeneri għall-2020-2024
55

 L-istrateġija tistabbilixxi azzjonijiet ulterjuri biex tiġi eliminata d-

differenza fil-pagi bejn l-irġiel u n-nisa, inizjattiva biex jiġu introdotti miżuri vinkolanti dwar it-

trasparenza fil-pagi. L-implimentazzjoni tal-azzjonijiet individwali bl-istess mod enfasizzat b’mod 

komprensiv ir-rabta mill-qrib bejn id-differenza fil-pagi bejn l-irġiel u n-nisa u l-isterjotipi tal-ġeneru. 

L-indirizzar tal-isterjotipi tal-ġeneru se jkun ukoll wieħed mill-objettivi ta’ politika tal-istrateġija tal-

UE dwar l-ugwaljanza tal-ġeneri.    

 

5.2 Konklużjonijiet 

Minħabba l-ġabra tagħha ta’ azzjonijiet olistiċi tiegħu, il-pjan ta’ azzjoni pprovda qafas wiesa’ ta’ 

politika u ħareġ ċar l-impenn tal-Kummissjoni Ewropea li tindirizza d-differenza fil-pagi bejn l-irġiel u 

n-nisa b’mod sinifikanti. Bis-saħħa tal-attivitajiet ta’ ġbir ta’ data u tal-evalwazzjoni b’mod partikolari 

tal-leġiżlazzjoni dwar il-paga ugwali, l-implimentazzjoni tal-pjan ta’ azzjoni kien ta’ għajnuna biex 

setgħet tinħoloq bażi soda, infurmata għal attivitajiet futuri kontra l-inugwaljanzi fil-pagi. 

Il-miżuri individwali ta’ implimentazzjoni, li deskrizzjoni aktar dettaljata tagħhom tinsab fid-

dokument ta’ ħidma tal-persunal anness, jenfasizzaw l-ambitu wiesa’ tal-azzjonijiet meħtieġa biex 

jingħalaq id-distakk b’mod effettiv. Il-pjan ta’ azzjoni, kif ukoll ġabra wiesa’ ta’ miżuri meħuda għall-

implimentazzjoni tiegħu, jindikaw li hemm il-ħtieġa ta’ progress lil hinn mid-dibattiti dwar l-eżistenza 

tad-differenza fil-pagi bejn l-irġiel u n-nisa lejn it-teħid ta’ miżuri konkreti u kkonċertati biex tiġi 

eliminata.  

Barra minn hekk, l-azzjonijiet settorjali tal-pjan ta’ azzjoni għenu biex jenfasizzaw il-ħtieġa ta’ miżuri 

speċifiċi u mfassla apposta biex joħolqu bidla lejn opportunitajiet aktar ugwali fl-impjieg u fix-xogħol.   

Kif muri f’dan ir-rapport, l-azzjonijiet li ttieħdu għall-implimentazzjoni tal-pjan ta’ azzjoni tal-UE 

2017-2019 dwar il-ġlieda kontra d-differenza fil-paga bejn l-irġiel u n-nisa se jkunu ta’ sostenn għall-

ħidma futura tal-Kummissjoni Ewropea li taħdem biex telimina d-differenza fil-paga bejn l-irġiel u n-

nisa.  

